
	Առարկության, առաջարկության բովանդակությունը

	ՀՀ ֆինանսների նախարար 
	[bookmark: _GoBack]Նախագծի նախաբանում հղում է կատարվում ՀՀ քաղաքացիական օրենսգրքի 605-րդ հոդվածին, որով սահմանվում է նվիրաբերության հասկացությունը: Ընդ որում ՀՀ քաղաքացիական օրենսգրքի 605-րդ հոդվածի 1-ին մասի համաձայն` նվիրաբերություն է ճանաչվում գույքի կամ իրավունքի նվիրատվությունը հանրօգուտ նպատակներով: 
	Հաշվի առնելով վերոգրյալը, առաջարկում ենք Նախագծում նշել նվիրաբերության նպատակը:

	Ընդունվել է, կատարվել է համապատասխան փոփոխություն: 
	Համապատասխան հղումը հանվել է:

	ՀՀ ԿԱ պետական գույքի կառավարման վարչություն
	Ի պատասխան Ձեր 24.03.2014թ. հ. 07/21/1480-14 գրության տեղեկացնում եմ, որ «1988-1992 թվականներին Ադրբեջանի Հանրապետությունից բռնագաղթված փախստականների համար կառուցված բնակարանները սեփականության իրավունքով փախստականներին հատկացնելու մասին» ՀՀ օրենքի 6-րդ հոդվածի 3-րդ մասի համաձայն սահմանված ժամկետներում բնակարանը սեփականության իրավունքով իրենց հատկացնելու մասին դիմում չներկայացրած փախստականների բնակարանները համարվում են պետական բնակարանային ֆոնդի բնակարաններ և դրանք տնօրինում է փախստականների հարցերով պետական լիազոր մարմինը:
	Ելնելով վերոգրյալից և հաշվի առնելով, որ բանավոր քննարկումների արդյունքում պարզվել է, որ <<Գույք ամրացնելու մասին>> ՀՀ կառավարության որոշման նախագծով նախատեսվում է ՀՀ կառավարությանն առընթեր պետական գույքի կառավարման վարչության տնօրինությանը հանձնել Երևան քաղաքի Շենգավիթ վարչական շրջանի Մասիսի նրբ. 99/3 հասցեում գտնվող շենքից միայն 1 /մեկ/ բնակարան, իսկ մնացած տարածքները հանդիսանում են ընդհանուր օգտագործման տարածքներ, որոնք համարվում են շենքի սեփականատերերի ընդհանուր սեփականություն՝ վարչությունը նշված որոշման նախագծի ընդունումը գտնում է ոչ նպատակահարմար:
	

	Չի ընդունվել:
Քանի որ, շենքը սեփականության իրավունքով գրանցված է ՀՀ տարածքային կառավարման նախարարության անունով և ներկայումս բնակարանների հատկացման գործընթացը ավարտվել է` ըստ օրենքի, որի համաձայն մինչև 31.12.2013թ չհատկացված բնակարանները դառնում են պետական բնակարանային ֆոնդի բնակարաններ:
	Փոփոխություններ չեն կատարվել:

	ՀՀ ԿԱ անշարժ գույքի կադաստրի պետական կոմիտե
	Ձեր  24.03.2014թ. թիվ 07/21/1480-14 գրությամբ ներկայացված <<Գույք ամրացնելու մասին>> ՀՀ կառավարության որոշման նախագծի 2-րդ կետում <<հանձման-ընդունման>> բառերից հետո ավելացնել <<և գույքի նկատմամբ իրավունքների պետական գրանցման>> բառերը: Նույն կետի վերջում ավելացնել <<Սահմանել, որ գույքային իրավունքների պետական գրանցման ծախսերը ենթակա են իրականացման Հայաստանի Հանրապետության կառավարությանն առընթեր պետական գույքի կառավարման վարչության միջոցների հաշվին:>> նախադասությունը:  Առաջարկվում է որոշման նախագծի 3-րդ կետը հանել:

	Չի ընդունվել, քանի որ գույքի նկատմամբ պետական գրանցման գործընթացը հանդիսանում է ՀՀ ԿԱ անշարժ գույքի կադաստրի պետական կոմիտեի գործառույթներից մեկը:
	Փոփոխություններ չեն կատարվել:

	ՀՀ քաղաքաշինության նախարար
	Առաջարկություն չունի
	Ընդունվել է ի գիտություն:
	

	
	
	
	

	ՀՀ ՏԿՆ միգրացիոն պետական ծառայություն
	Առաջարկություն չունի
	Ընդունվել է ի գիտություն:
	

	ՀՀ արդարադատության նախարարություն
	Առաջարկություն չունի
	Ընդունվել է ի գիտություն:
	

	ՀՀ կառավարություն
	1. 1. Առաջարկում ենք որոշման նախագծի վերնագիրը լրամշակել` <Իրավական ակտերի մասին> ՀՀ օրենքի 2-րդ հոդվածի 5-րդ կետի և 38-րդ հոդվածի 3-րդ կետի պահանջներին համապատասխան:
2. Հաշվի առնելով, որ գործընթացի արդյունքում գույքի նկատմամբ սեփականության իրավունքի փոխանցում չի նախատեսվում, այսինքն սեփականատեր է մնալու Հայաստանի Հանրապետությունը, առաջարկում ենք լրամշակել որոշման 1-ին և 3-րդ կետերը` նշելով որ նախագծում նշված գույքը <Հայաստանի Հանրապետության տարածքային կառավարման նախարարության միգրացիոն պետական ծառայության աշխատակազմ> պետական կառավարչական հիմնարկից հետ վերցնելուց հետո ամրացվում է <ՀՀ ԿԱ պետական գույքի կառավարման վարչության աշխատակազմ> պետական կառավարչական հիմնարկին: 

	Ընդունվել է, կատարվել է համապատասխան փոփոխություն:



Ընդունվել է, կատարվել է համապատասխան փոփոխություն:
	Լրացվել է <Ա> տառը:




<հանձնել> բառը փոխարինվել է <ամրացնել> բառով: Հանվել է նախագծի 3-րդ կետը: 


 




